
SIK-p Isumaginninnermi aningaasaateqarfiata ileqquatut, utoqqalinersiallit, 

siusinaarluni pisartagallit, Aalisartut, piniartut, suliffissaaleqisullu, peqqissartut 

aningaasaateqarfissaannik pilersitsisoqarsinnaanersoq pillugu apeqquteqaat 

aallaavigalugu oqallinnissamik siunnersuut. 

(Inatsisartunut Ilaasortaq Agathe Fontain, Inuit Ataqatigiit) 

 

Oqallisissiaq pingaarutilik, inatsisartuni ilaasortaq Agathe Fontain, Inuit Ataqatigiit 

qaqitannut qujanaq, imatullu naatsumik Atassummiit oqaaseqarfigissavarput. 

 

Ukiorpassuarni inuttaasunit akornanni, kommuune-mi qinikkani maanilu inimi 

eqqartorneqartuartut ilaat qaqinneqarpoq. SIK-p torrallaalluni aningaasaateqarfimmik 

pilersitsisimaneq qaqinneqarpoq. 

 

Utoqqalinersiallit, siusinaarluni pisartagallit, aalisartut, piniartut, suliffissaaleqisullu 

pisartagaasa qaffanneqarnissaat, maani inimi torrallaanerliortarnigut pillugit 

qasseriarlutami eqqartortarpagut, tamakkulu pillugit aamma Atassummiit suut 

aqqittariarigut tunuarsimaartarsimanngeqaagut. 

 

Kiap puujorsimassanngilaa, inatsisartuni aningaasaateqarfimmut pinngitsaalisamik 

taaneqarsinnaasumik toqqortuisussaatitaanissamik aalajangiisitsineq. Aalisartut 

piniartullu peqatigiiffiup saniatigut, kattuffimminnut akiliuteqartinneqartarput kiisalu 

utoqqanngorlutik aalisarnikkut isertitaqalaarpata, utoqqalinersiaannik 

ilanngartuunneqartarlutik.  

 

Napparsimasoqartillugu Nunanut allamut katsorsartikkiartornermi ilaquttaminnik 

ingiallorteqarnissaat tunngaviatugut Atassummiit tapersersoqaarput, ajoraluartumilli 

aamma inuusoqisut nappaassuarmik eqqorneqartartut amerliartuinnarneri 

puujussanngilarput.  



 
 

 

 

Apeqquteqaat aallaavigalugu oqallisissiat toqqaannartumik aalajangiivigineqarneq 

ajormata, siunnersuuteqartup inatsisartuni Naalakkersuisunullu kaammattuuteqarnera 

paasilluarparput.  

 

Atassumiillu inassutigiinnassallutigu pitsaaqutit aporfiillu nalilersorluarneqarniarlik, 

taamaallilluta tamanut naammaginartumik aalajangiinissamut 

tunngavissaqalerniassagatta. 

 

Qujanaq.   

 

 

 

 

 

 

 

 

 

 

 

 

  

 

      

 



 
 

 

 


